Башҡортостан республикаһы мәғариф министрлығы

Баҡалы районы мәғариф бүлеге

“Кеше ерҙән биҙер өсөн түгел,

Биҙәр өсөн тыуа был ерҙе…”

Рауил Бикбаевҡа бағышланған телдән журнал

Иҫке Ҡорос урта дөйөм белем биреү

мәктәбенең башҡорт теле һәм әҙәбиәте уҡытыусыһы 

Сәләхова Нурия Фәнәүис ҡыҙы

Баҡалы районы – 2013 йыл

Тема: Рауил Бикбаев. Тормошо һәм ижады. 

Маҡсат: 

1. Р.Бикбаевтың тормошо һәм ижады менән таныштырыу.

2. Шағирҙың халыҡ, ил, тел яҙмышы хаҡындағы фекерҙәрен уҡыусыларға төшөндөрөү, уның ижадына ҡыҙыҡһыныу уятыу һәм хөрмәт тәрбиәләү.

3. Телмәр үҫтереү, тасуири уҡыу күнекмәләре биреү.

Йыһазлау:

Портреты, Телдән журнал, Китаптары.

Газета-журнал материалдары. Плакат. Терәк-схема-проектлау.
-Һаумыһығыҙ,уҡыусылар!Ултырығыҙ.

Беҙ хәҙер кластан тыш уҡыу дәресе үткәрәбеҙ.(Гимн ҡуям. Бөтәһе лә баҫа)

-Ултырығыҙ.Һеҙ әле  генә ниндәй музыка тыңланығыҙ?  

- Гимн. Башкортостан гимны.

- Һеҙ уны ни өсөн баҫып тыңланығыҙ?

- Дәүләт символы. Гимн  Һәр ваҡыт баҫып тыңланырға тейеш.Ул тантаналы йыйылыштарҙа уйнала.

-Эйе.Гимн дәүләт символы.Уның көйөн, һүҙҙәрен кем яҙған?

-Фәрит Иҙрисов көйө. 1993  йылдың 12  октябрендә БР гербы һәм гимны раҫланды.

-Рауил Бикбаев, Рәшит Шәкүр һүҙҙәре.(Гимн һүҙҙәрен уҡыу)

· Эйе, уҡыусылар, дәүләт символы булған,гимн тиклем гимндың һүҙҙәрен яҙыусы, шағир Рауил  Бикбаевҡа 75 йәш  була.

Бөгөн беҙ  Рауил Бикбаевтың тормошона һәм ижадына күҙәтеү яһарбыҙ. Телдән журнал сығарырбыҙ.

1-се бит.

   “Күҙ иңләмәҫ киңлек булып,

    Һағындыра күк далам.

    Тыным тарыға офоҡһоҙ,

    Далаһыҙ күҙем  тала.”

тип атала.

Шулай булғас ул ҡайҙа һәм ниндәй ерҙә тыуған? 

- Р. Бикбаев 12.12.1938 йылда  Ырымбур  өлкәһенең Покров  (хәҙерге Переволоцкий)районы Үрге Ҡунаҡбай  ауылында тыуа. Ырымбур далаһы. Туҡсоран буйҙары.Заманында ошо ерҙәрҙә халҡыбыҙҙың арҙаҡлы улдары Мөхәммәтшә Буранғол, Дауыт  Юлтый, Сәғит Ағиш, Ғабдулла Амантай донъяға килгән. Яҙыусы Рауил Бикбаев та шулар иҫәбендә.

   Рауил  Бикбаев үҙенең поэзияһының төп маҡсаты,төп  темаһы итеп тыуған ергә һөйөү, уны данлау проблемаһын ала.Уның  тыуған илгә һөйөү  тойғоһо

бик иртә уянып,ул Ырымбур далаларын маҡтауҙан башлана.

  -Г.Ирина  “Дала офоҡтары” (“Ерем  балкышы” 147 бит) 

 - И.Эльвина  “Далам,далам – даланым” (152 бит “Язмышым”)

Ырымбур далаларына булған һөйөүен белдереп, «Тыуған яҡтарыма ҡайтҡанда, мин бер һырттан төшөп, икенсеһенә күтәреләм, ул һырттарҙың һәр береһендә  тирә - яҡҡа әллә күпме саҡрымдарға йәйрәп киткән зәңгәр киңлектәр хайран итә. Тыуған далаларымдағы киңлекте, һәр һыртҡа күтәрелгәс,бар тарафтарға саҡырып торған ҡабатланмаҫ офоҡтарҙы миңә башҡаса бер ҡайҙа ла күрергә тура килмәне.Бында карашың бер генә ҡаршылыҡҡа ла барып төртөлмәй, сәхрә - яландарҙы кинәнеп байҡай. Даламды һағынғанда мин барыһынан да бигерәк шул киңлектәрҙе һағынам. Ысынлап та, 

далаһыҙ тыным ҡыҫыла, далаһыҙ күҙем тала. Елдәр ҙә бит бында тау – таш ярығынан, ағас араһынан йәшенеп – боҫоноп өрмәй, иҫһә  бер юлы  бар даланы тултырып,ҡоласын киреп иҫә,дауыл-бурандары килһә, бар- даланы айҡап- иңләп килә»,тип яҙғайны.

                             әсәй тураһында
  2-се бит.

      “ Уйҙарым тауҙарҙан ашып,

       Ҡымыҙҙай тора ташып.

       Эш бүлмәм – Башҡортостаным,

       Өҫтәлем– Урал ташы.”

1957 йылда Өфөгә килеп, Башҡорт дәүләт университетының  филология факультетына уҡырға инә.Шунан башлап Башҡортостан  уның икенсе тыуған төйәгенә әйләнә. Һәм ул Урал,Башкортостан тураһында бик күп шиғырҙар ижад итә.

-Ә хәҙер «Уралыма»шиғырын Гөлшат уҡый ( Ерем балҡышы”32  бит ).

   -«Башҡортостан бында башлана » Солтанова Ләйсән (“Язмышым” 157 бит)

 -“ Бер һүҙ”  Хәмиҙуллин.( “Ерем балкышы” 112б)

Рауил Бикбаевҡа туған республикаһының һәр ҡарышы күңеленә ғәзиз һәм ҡәҙерле. Башҡортостан урман-тауҙары, йылға- күлдәре,

ер-һыу байлыҡтары менән генә күркәм түгел, шул ерҙә йәшәгән кешеләре, уны данлаған, исемен ил-ерҙәргә ишеттергән батыр,эшсән ул-ҡыҙҙары менән дә маҡтаулы.Шуға күрә тыуған республикабыҙ ул-

ҡыҙҙарынан үҙенең дә һәм уларҙың да йөҙҙәренә ҡыҙыллыҡ килтермәҫлек   итеп йәшәү һәм эшләүҙәрен үтенеү һис осраҡлы түгел.

     Башҡортостан тигән  һүҙҙе өр-яңыса аса, уны “ Бар һүҙҙәрҙең йөрәгенә» оҡшата. Рауил Бикбаев Урал тауҙарын ҡәғбә ташы итеп табына. Уралына булған һоҡланыу хистәрен “мин баш эйәм ҡайғылар- ҙан түгел, үҙ еремде өҙөлөп һөйгәнгә» тигән һүҙҙәр менән тамамлай. Шағирҙың Уралды өҙөлөп һөйөүе хаҡындағы кескәй генә шиғырға ҙур фәлсәфә һалынған:

    « Елдәр, һеҙгә минең үтенес бар,

       Тыңламайса уны үтмәгеҙ: 

      Мине, зинһар,туҙан көйөнсә лә

       Уралымдан алып китмәгеҙ.»

Үлгәс тә Башҡортостанға күмеүен үтенә.

3-сө бит.

        “Тыуған ерем! Ҡуйыныңдан бәрелә батырҙарҙың 

        эҫе тындары» 

тип яҙған Бауил Бикбаев өсөн халҡының тарихы, ошо шанлы тарихты яҙған бөйөк шәхестәр айырыуса  ҡәҙерле.Шуға ла Салауат образына ул айырыуса йыш мөрәжәғәт итә.

-“Һаумы,Салауат” (“Ерем балкышы” 43 бит) Усманов           Дамир

-“Салауат ҡылысы”(магнитафон таҫмаһынан тыңлау)

-Ошоноң менән халыҡ йөрәгендә Салауат исеменең үлемһеҙлеге раҫлана.Эстонияла Палдиски ҡалаһында Салауат һәйкәлен асҡан көндәрҙә Балтик диңгеҙе буйында Салауаттың  эҙҙәре буйлап йөрөүҙәр, Өфөлә йыл да Салауат һәйкәле янына йыйылыуҙар, батырҙың тыуған ерендәге байрамдар, йыл һайын уҙғарылған «Салауат йыйыны» күңелдәрҙән эҙһеҙ генә үтмәй.

         Йыйылабыҙ йыл да Салауатҡа,

        Тарта беҙҙе бында хаҡ оран.

         Батырлыҡҡа беҙҙе саҡыра ул,

         Берҙәмлеккә беҙҙе саҡыра.

    4-се бит

              “Ағайҙарым ҡояш булып ҡалыҡмаҫ,

               Күңел күпме өҙөлөп көтмәһен.

                 Башын һалған ирҙәр кире ҡайтмаҫ,

               Тереләре яуға китмәһен.”

-Журналдың был бите нимә тураһында икән?

-Бөйөк Ватан һуғышы тураһында.

- Халҡыбыҙҙың рухи ныҡлығы, хәрби традицияларға тоғролоғо  “Йондоҙло йорт”   “Туғыҙынсы май”    “фронтовиктар табынында” шиғырҙарында сағылыш тапҡан.Был шиғырҙар һуғыш батырҙары ның ҡаһарманлығы менән ғорурланыу хистәре уята.

· “Туғыҙынсы май”  -Сәләхова Гүзәл ( “Ерем  балҡышы” 150 бит)       

· Эйе, был шиғырында байрам шатлығынан бигерәк һуғыш күрһәткән ғазаптар,яуҙа башын һалған  миллионлаган ҡорбандар,еңеүҙе яҡынлаштырыу  өсөн көн -төн хеҙмәт иткән ҡарт- ҡоро,ҡатын-ҡыҙ, бала-саға яҙмышы күңелде һыҙландыра.  Шағир үҙенең кис рештәрен, һағыштарын һуғыштан ҡултыҡ таяғына таянып ҡайтҡан һалдаттарҙың һағыштары менән бергә ҡушып һүрәтләй.

· “Йондоҙло йорт”  -Мөхәмәҙиев Илфат “Ерем балҡышы” 160 бит) 

· Был шиғырында шағир үҙенең бала сағын иҫкә төшөрөп, “ һандыҡ төбөндәге һарғылт хаттар, эленеп торған һарғылт һүрәттәр» беҙҙе сабырлыҡҡа өйрәтте тип иҫкә ала.Йондоҙло өйҙәргә үҙенең ихтирамын,оло хөрмәтен  белдереп, моңһоу шатлыҡ хистәре менән уның нигеҙенә баш эйә.

-  “Балтырған “ Сәйетғәлина Виктория “Ерем балҡышы”   

-Балалар өсөн иң ауыры –астан интегеү. Улар сыуаҡ баҫыуҙарҙа башаҡ сүпләгәндәр, ҡаты жмых кимергәндәр.Йәшел һыу эскәндәр.” Ниңә әле ҡапыл хәтерләнем сабый саҡтарымды,усты өтөп барған ҡурмасты “,-тип аслыҡ йылдарында үткән бала сағын тантаналы байрам көнөндә иҫкә төшөрә .

Гуманист шағир был шиғырында ла:

 Кешеләрем минең, кешеләрем,

   Йылы йылғам,яҡты ҡояшым,

   Бар ғүмерем үтһен арағыҙҙа,

   Бергә көлөп, бергә илашып.-    тигән һүҙҙәр менән Бөйөк Еңеүҙе яулаған ҡаһарман халҡыбыҙға баш эйҙе.

(Батырҙар бейеүе) 

5-се бит

         «Кеше ерҙән биҙер өсөн түгел,

            Биҙәр өсөн тыуа был ерҙе...» 

-был өлөшө  ер, һыу, тәбиғәтте һаҡлау проблемаһын күтәрә.

-“Йүкәләрҙән һығылып бал тамғанда”–С.Виктория

-Беҙҙе туйындырған һәм кейендергән,кеше иткән  республикабыҙҙың тәбиғәтен һаҡлау, ҡәҙерләү, уны һаҡ файҙаланыу уй-ниәттәре менән һуғарылған.Ғәзиз тыуған ер,бар байлығы үҙе үк шағирҙың шиғырҙарына, йырҙарына таңғы ысыҡ сафлығы, йүкәләрҙән һығылып тамған бал тәме, тупраҡтан шытып сыҡҡан һә
р ҡыяҡ йәшеллеге булып күсә кеүек.

Унда тәбиғәттең терелткес көсө, кешелә йәшәү дәрте, хеҙмәт дәрте уятыуы,шағир ижадына илһам, көс биреүе  бик оҫта сағылдырылған.

- “ Йәншишмәбеҙ ошо тупраҡта»- И.  Динар

-Шиғыры шулай уҡ ошо борсолоулы уйҙарҙы дауам итә. Хәҙер алып-һатыуға ҡоролған баҙарлы заманда хатта тыуған ер-һыуҙарыбыҙҙың һатылып, ситтәр  ҡулына күсеүе бар.Ер-һыуһыҙ ҡалһа, халыҡ үҙе ни эшләр һуң? Нисек йәшәр?. Шуға шағир йәнә туған  халҡына мөрәжәғәт итергә, уны уяу булырға  саҡырырға мәжбүр.

-Был проблема  беҙҙә лә актуаль.” Тәбиғәт яҡлауға мохтаж” тигән темаға инша яҙғайныҡ. Сәйетғәлина Викторияның иншаһы бик матур ине , уҡы әле.  

-Шулай итеп, Р.Бикбаевтың күпселек шиғырҙарын да бөгөн бөтәбеҙҙе уйландырған,борсоған мәсьәлә ләр ҙур урын биләй,улар тыуған ер яҙмышы,халҡыбыҙ яҙмышы, киләсәк хаҡында тәрәнерәк фекер йөрөтөргә,  ғәмһеҙ генә йәшәмәҫкә мәжбүр итә. Поэзияның көсө ,  тәьҫире лә шундалыр,моғайын.

6-сы бит.

     Туған телкәйемдең хәлдәренән

     Бәғерҙәрем яна, теленә.

     Халҡыма мин ошо хатты яҙам, 

     Оран һалам башҡорт иленә.

*Халҡыма хат* әҫәрендә тел яҙмышының ил яҙмышына бәйләнгәнлеген Рәми Ғариповтың *Теле юҡтың ғына иле юҡ. Иле юҡтың ғына теле юҡ* тигән ғәҙел иҫкәртеү һүҙҙәрен раҫлап, тел сәйәсәтенең алып барылмауын ҡат- ҡат әйтеп, уны кисектергеһеҙ хәл итеүҙе теләп йөрәгенән сыҡҡан ҡайнар һүҙҙәр менән халҡыбыҙҡа оран һалды.

-*Халҡыма хат*- Садиҡова Ләйсән

-*Бөтә донъя башҡорттары, берләшегеҙ!*- Ғайсина  

                           Ирина.

-Рәми Ғарипов кеүек башҡорт теленең яҙмышы өсөн яныусы шағирҙарҙы милләтселектә ғәйепләп, башҡорт телен  уҡытыуҙы тыйып, мәктәптәрҙә русса уҡытыуға  күсеү сәйәсәте башланды. Шул осорҙа әсә телен белмәй үҫкән балалар тәрбиәләнде.

Р. Бикбаевтың *Халҡыма хат* мөрәжәғәте-хаты, ысын  мәғәнәһендә,халыҡты уята,бер кемде лә битараф ҡалдырмай,*телһеҙ*башҡорттарҙа туған теленә ихтирам,уны өйрәнеү  теләге уятһа, үҙ теле өсөн көрәшкән кешеләргә рух ныҡлығы һәм көс бирә.

Хәҙерге көндә хәл үҙгәрҙе. Суверенитет, телдәр  тураһында закон  ҡабул ителде. Мәктәптәрҙә туған тел де өйрәнәләр.

-*Мин ни өсөн башҡорт телен өйрәнәм* тигән темага  инша яҙғайныҡ.  (Ике- өс  инша уҡыу--------                 асык хат
-Шулай ҙа үҙ теленән биҙгән халыҡтар күбәйә. Бөгөн дә үҙен ныҡ һиҙҙергән был сәйәсәт шағир күңелен телгеләп, һәр саҡ һыҙландыра. Шағир үткер поэтик фекер аша  халҡының үткәнен барлай, бөгөнгөһөн күҙаллай,киләсәген һәр йәһәттән төҫмөрләй.

7-се бит

            Хәҙистәр

-Мөхәммәт пәйғәмбәрҙең Ҡөрьәнде аңлатып биргән үҙ һүҙҙәрен,дини йолалар хаҡында әйткәндәрен,тапҡыр һүҙҙәрен ХӘҘИСТӘР тип атайҙар.

Хәҙистәрҙең төрлөһө бар:ҙур, кесе, ҡыҫҡа ,тапҡыр һүҙлеләре. Тематикаһы ла төрлө: дин, ғилем, белем, әҙәп,  яҡшылыҡ, яманлыҡ, холоҡ, намыҫ, йолалар.

Б.Х.шағиры Б.Рауил хәҙистәрҙән һайлап шиғри  тәржемәлә *Йөҙ ҙә бер хәҙис* тигән китабын башҡортса баҫтырып сығарҙы.

2002 йылда «Ағиҙел» журналында донъя күрҙе.
 8-се бит

         Шиғри арнауҙар.

-Рауил Бикбаевтың *Яңғыҙ ҡоштоң осоп барғаны* китабын уҡығас  Ирек Кинйәбулатов *Ҡуш йөрәкле  ҡоштоң осҡаны* шиғырын яҙа (С.Гүзәл)

-Тимер Йосопов *Бөркөт саңҡыуы* (Солтанова Ләйсән)

 -Мостай Кәрим, Рәми Ғарипов, Ҡәҙим Аралбай ҙа 

Рауил Бикбаев тураһында бик матур фекерҙәләр.

9-сы бит

       «Сәфәрҙәргә сығам сәхәрҙәрҙән»   

-Р.Б. матбуғатта әҙәби тәнҡит,публицистик мәҡәләләр, докладтар менән йыш сығыш яһай.Төрлө ҡитғаларға һәм илдәргә сәйәхәт ҡылырға өлгөрә. Уның 2002 йылда «Сәфәрҙәргә сығам сәхәрҙәрҙән» тигән  юлъяҙмалар китабы донъя күрҙе.Был йыйынтыҡ  хәҙерге башҡорт әҙәбиәтендә сәйәхәтнамә жанрын  үҫтереүгә тос өлөш индерҙе.

   Шиғриәттәге һәм фән өлкәһендәге хеҙмәттәре өсөн Рауил Бикбаевҡа 1993йылда Башҡортостандың халыҡ шағиры тигән маҡтаулы исем бирелде. Ул – Республикабыҙҙың атҡаҙанған фән эшмәкәре,Салауат Юлаев исемендәге дәүләт, Ғ.Сәләм исемендәге йәштәр, Зәйнәб Биишева һәм Рәми Ғарипов исемендәге  премиялары лауреаты.

   Ижад- тынғыһыҙ һәм үтә яуаплы эш. Әйткәндәй, Р.Б. бөгөнгө көндә лә ҡомарланып, ең һыҙғанып ижад итә . Йәмәғәт эштәрендә ҡайнай. Үҙе артынан эйәреүсе һәм йәш ҡәләмдәштәре менән  әңгәмәләшергә лә форсат таба. 

  Ғөмүмән, бар булмышы менән иле,халҡы, заманы өсөн янып- көйгән шағир ғына ысын ижадсы дәрәжәһенә эйә. Был йәһәттән Рауил Бикбаев үҙен тулыһынса  аҡлай һәм хуплауға лайыҡ.

синквейн
